
LVII.





PAMERENTAH JANG TOELEN.




	Saorang jang djoedjoer boleh memerentah saboeah negri.
	Saorang jang pande ilmoe perang boleh pegang prentah atas satoe tentara.
	Tetapi hanja saorang jang tida soeka djalanken segala matjem atoeran baroelah boleh berdoedoek sabagi keizer aken memerentah saantero karadja'an.
	Bagimana akoe bisa bilang begitoe? Oleh lantaran begini :
	Kapan gerakan dari rahajat diatoer oleh segala matjem wet jang mewatesin dan melarang, seloeroeh negri tambah lama djadi bertambah miskin.
	Kapan rahajat dibiarin menggoenaken sendjata dengen merdika, Pamerentahan djadi berada dalem bahaja.
	Semingkin rahajat djadi tjerdik, sébêt dan litjin, semingkin banjak digoenaken segala roepa barang jang palsoe dan tida berfaedah.
	Dan kapan itoe segala matjem katjerdikan dan kalitjinan dikagoemin dengen berterang, nistjajalah segala orang jang bertabeat rendah, penipoe dan toekang poera-poera, aken mendjadi djaja.
	Maka orang boediman membilang:
	Akoe tida bikin peta'an apa-apa ; dan rahajat aken petaken dirinja sendiri.
	Akoe tinggal berlakoe tentrem; dan raha-

